
SazZetak:

Razvoj internog sistema kvaliteta jeste zadaca visokoskolskih ustanova. Visoka Skola
,, CEPS-Centar za poslovne studije* (nadalje CEPS) u svim svojim aktivnostima i od svog
postanka nastoji da izgradi i unaprijedi funkcionalan sistem internog osiguranja kvaliteta koji
prozima sve njegove aktivnosti, procese i koji ukljucuje sve zainteresovane strane, a i studente
kao partnere. U ovom radu ¢emo predstaviti kontekts i principe na kojima se interni sistem
osiguranja kvaliteta razvijao na CEPS-u, kao i planove za unapredenje u narednom periodu.

Abstract:

The development of the internal quality assurance system is an obligation of the higher
education institutions. College ,,CEPS-Centre for Business Studies* in Kiseljak (hereinafter
CEPS) from its foundation in all activities seeks to establish and improve the functioning
system of internal quality assurance that pervades all its activities, processes and involving
all stakeholders and students as partners. In this paper we present the context of the
principles upon which the internal quality assurance systems is developed at CEPS, as well as
plans for improvement in the future.

1. UvOD

CEPS kao privatna obrazovna institucija sa sjediStem u Kiseljaku osnovana je 2010.
godine, pod nazivom Visoka Skola ,,Centar za poslovne studije Kiseljak. U registar
visokoskolskih ustanova Ministarstva prosvjete, znanosti, kulture i Sporta Srednjobosanskog
kantona, upisna je rjeSenjem istog broja 29.06.2010, pod brojem 022, na stranici 00022., u
skladu s kojim i obavlja svoju djelatnost. Danas, CEPS izvodi nastavu na slijede¢im
studijskim programima/smjerovima:

- Promet (Cestovni promet i Zeljezni¢ki promet),

- Energetika (Gospodarenje enerijom i energetska ucinkovitost, Obnovljivi izvori
energije, Obnovljivi izvori energije, Odrzavanje energetskih postrojenja i
Termotehnika),

- Studij sigurnosti (Kriminalistika),

- Poslovna ekonomija (Finansije i racunovodstvo, Menadzment i Menadzment javnog
sektora i uprave),

- Zastita na radu i Zastita od pozara (Zastita na radu i Zastita od pozara)

Visoka skola CEPS danas je suvremena institucija sa misijom i vizijom razvoja, koja
svoj program permanentno uskladuje sa zahtjevima trziSta rada i procesima u nacionalnom,
europskom i globalnom okruzenju. Misija CEPS-a jest razvijanje obrazovnog programa koji
¢e svakog studenta motivirati da prepozna svoje mogucnosti i svoje sposobnosti usmjeri u
obrazovanje, ostvarujuéi pri tome svoje osobne ambicije i djelujuéi na korist cjelokupnoj
drustvenoj zajednici. Vizija razvoja CEPS-a se temelji na ideji da ova visoka Skola postane
vodeca visoka Skola u regionu prepoznatljiva po kvalitetu svojih diplomaca, prvenstveni cilj
poslovanja u narednom periodu mora biti odrzavanje kvaliteta njenog rada u svim aspektima®.

2. OSIGURANJE KVALITETA

Kao jedan od temeljnih ciljeva Bolonjske deklaracije navedeno je promoviranje
evropske saradnje u osiguranju kvaliteta u cilju razvijanja uporedivih kriterija i metodologija.
Medutim, samo poimanje pojma kvalitet 1 njegovih temeljnih postavki u razli¢itim
konceptima kvaliteta je razli¢ito i mijenja se pod uticajima sredine, odnosno okruZenja kojem
visokoskolska ustanova radi i djeluje, kao i u skladu sa internim promjenama unutar same
visokoskolske ustanove koje dalje razvijaju vlastite, interne koncepte kvaliteta i modele
evaluacije i upravljanja kvalitetom. O kvalitetu u visokom obrazovanju je, dakle, bilo dosta
rije¢i u proteklih desetak godina, a opet sam pojam kvaliteta nije dovoljno jasno definiran. On
direktno zavisi od onoga koji koristi taj pojam, kao i od konteksta u kome se pominje.

Ono $to je sigurno jeste da temeljni principi poput npr. osigurati kvalitet, unaprijediti
procese i ishode, odnosno konstantno unapredenje svih procesa koji se izvode u jednoj
organizaciji sasvim sigurno, u odredenoj mjeri, vodi ka razvoju i napretku, kako na
nacionalnom, tako i na globalnom nivou.

U razvoju ,,europskog™ sistema osiguranja kvaliteta jedan od znacajnijih datuma je
donosenje ESG — Standarda i smjernica za osiguranja kvaliteta na Europskom prostoru
visokog obrazovanja (Standards and guidelines for quality assurance in the European Higher
Education Area; skraceno European Standards and Guidelines ili Europski standardi i
smjernice) u Bergenu 2005. godine na europskoj konferenciji ministara za visoko

Visoka skola ,,CEPS - Centar za poslovne studije“ Kiseljak, [online] Dostupno na:
<http://ceps.edu.ba/Studijskiprogrami.aspx> [23. 11. 2015.].

obrazovanje. Definirana su tri nivoa standarda: standardi za interno osiguranje kvaliteta,
standardi za eksterno osiguranje kvaliteta i standardi za agencije za eksterno osiguranje
kvaliteta. Odredeno je da za interno osiguranje kvaliteta je zaduzena sama visokoskolska
ustanova.

Nadalje, na Ministarskoj konferenciji u Londonu 2007. godine naglasak je i dalje
stavljen na pracenje i provodenje svih aspekata osiguranja kvaliteta u skladu sa smjernicama
za osiguranje kvaliteta u Evropskom prostoru visokog obrazovanja.

Paralelno se, u skladu sa evropskim standardima i smjernicama, razvijaju i
bosanskohercegovacki standardi i smjernice za osiguranje kvaliteta, koji su napokon i
usvojeni krajem 2007. godine.

Na Konferenciji europskih ministara visokog obrazovanja odrzane u
Leuvenu/Louvain-la Neuveu 2009.godine Ministri su podrzali medusobnu saradnju E4
(EUA?, EURASHE®, ESU*, ENQA®) grupe u podrudju evropske dimenzije osiguranja
kvaliteta.

Takoder jedan od znacajnijih datuma jeste i revizija ESG koja je usvojena na na
Mnistarskoj konferenciji u Jerevanu u maju 2015. godine. Ono §to je znacajno jeste to da
razvoj 1 unapredenje internog osigranja kvaliteta i dalje je obaveza visokoSkolske ustanove.
Nit koja veze razli¢ite prakse i iskustva u razvoju sistema kvaliteta su upravo ESG koji
postavljaju osnovna pravila za provodenje, kako unutraSnjeg, tako i vanjskog osiguranja
kvaliteta. Razli¢itost metodologija, kreativnih ideja, elemenata koji se koriste, procedura i
pravila, organizacijskih struktura, itd., ni u kom slucaju ne znaci da ESG nisu uspjeli ili da
nisu postigli svoju svrhu i smisao. Naprotiv, uskladenost sa ESG postaje jedan od osnovnih
pokretada s ciljem pobolj$anja kvaliteta u ovoj oblasti. Sto je jo§ i najbitnije u vanjskom
vrednovanju, visokoskolska ustanova pokazuje i dokazuje uskladenost sistema internog
osiguranja kvaliteta.

3. SISTEM INTERNOG OSIGURANJA KVALITETA NA CEPS-U

lako u vrijeme osnivanja nije postojao Zakon o visokom obrazovanju u
Srednjobosanskom kantonu, CEPS je u startu sa radom zapoceo po Bolonjskim principima i u
skladu sa dostignutim nivoom razvoja sistema visokog obrazovanja u Bosni i Hercegovini.
Od dana osnivanja CEPS-a do pokretanja studijskih programa vrijeme je iskoriSteno za
dodatnu edukaciju iz oblasti Bolonjskih principa, modernih tokova u visokom obrazovanju i
pozitivnih propisa iz oblasti visokog obrazovanja na svim nivoima. IskoriStena je prilika da
CEPS u samom pocetku svoga rada 1 djelovanja primjenjuje Bolonjske principe, koristec¢i
rezultate 1 preporuke razli¢itih medunarodnih projekata (npr. projekti Vije¢a Europe i1
Europske Komisije — SHE I, II, 111®, razni Tempus i Tuning projekti, itd.) nastojeéi izbjeéi
probleme sa kojima su se visokoskolske ustanove u raznim fazama svoga razvoja i svi
stakeholdersi u visokom obrazovanju u Bosni i Hercegovini susretali prilikom implementacije
Bolonjskih principa. Budu¢i da je CEPS relativno mlada visokoskolska ustanova, principi
Bolonjske deklaracije su prihvaceni i ugradeni u sve akte. Koncepcija svih studija odnosno
studijskih programa je radena u skladu sa Bolonjskim principima. CEPS razvija sistem za
osiguranje kvaliteta u svim segmentima svog funkcionisanja, putem usvojenih internih

2 Europska asocijacija Univerziteta, [online] Dostupno na: <www.eua.be> [21. 11. 2015.].

® Europska asocijacija institucija u visokom obrazovanju, [online] Dostupno na: <www.eurashe.eu> [21. 11.
2015.].

* Nacionalne unije studenata u Europi, bivsi ESIB, [online] Dostupno na: <www.esu.eu> [21. 11. 2015.].

® Europska mreZa za osiguranje kvaliteta, [online] Dostupno na: <www.enga.eu> [21. 11. 2015.].

® Council of Europe, [online] Dostupno na: <http://www.coe.int/bs/web/sarajevo/pocetna> [22. 11. 2015.].

mehanizama i postupaka vrednovanja na nivou institucije i studijskih programa. Svi oni
djeluju integrisano i dijele odgovornost za aktivnosti osiguranja kvaliteta.

a) Politika kvaliteta

Senat CEPS-a je usvojio Politiku kvaliteta, dokument sa kojim su upoznate sve
zaintresirane strane. ldeja je vodilja u razvoju sistema kvaliteta. Cilj izgradnje sustava
kvaliteta CEPS-a je poboljsanje kvaliteta studiranja pod ¢im se podrazumijeva kvalitet rada

CEPS-a od prijave i upisa studenta, preko kvaliteta predavanja, ispita i diplome do
daljnjeg Skolovanja i cjelozivotnog obrazovanja osobe koja je diplomirala na CEPS-u.
Identificirani su slijede¢i strateski ciljevi:

- jaCanje unutarnjeg sustava za osiguravanje i unaprjedenje kvaliteta,

- evaluacije i unapredenja svih procesa i aktivnosti,

- stvaranje pretpostavki za razvoj CEPS-a u svim aspektima: materijalni, kadrovski,
prostorni i ostali resursi,

- motiviranje svih sudionika u sustavu,

- promicanje visokih etickih vrijednosti,

- promicanje informiranosti sudionika u sustavu i izvan sustava,

- gradenje i Sirenje kulture kvaliteta.

CEPS nastoji da osigurava kontinuirani razvoj kulture kvalitete kao svoj osnovni
zadatak iz domena kvaliteta. On kontinuirano i neprekidno izgraduje kulturu kvaliteta
tokom svog rasta i razvoja izgradnjom svojih internih i vanjskih aspekata, pri ¢emu
spoljasnji aspekti kulture organizacije ovise od nivoa kvalitete unutarnjih aspekata.

Menadzment CEPS-a, evidentno, ulaze u izgradnju i podizanje kulture kvaliteta,
pokazujuci obzir prema vlastitom poslovnom rezultatu koji ne o€ekuje ve¢ njime upravlja. U
tom kontekstu koncept kulture kvalitete CEPS-a u funkciji je dugorotne poslovne
uspjesnosti, postujuci osnovne akademske vrijednosti kao $to su integritet, usredsredenost na
korisnika, ljudske i materijalne potencijale.

b) Sistem

Osiguranje kvaliteta rada i studija koje izvodi CEPS je dio nacionalnog sistema
osiguranja kvaliteta i preduslov za uporedivost diploma i kvalifikacija u okviru jedinstvenog
Evropskog prostora visokog obrazovanja. Cilj uspostavljanja institucionalnog sistema za
osiguranje kvaliteta je utvrdivanje standarda kvaliteta rada i1 regulisanje mehanizama i
postupaka za upravljanje, pracenje, vrednovanje, unapredivanje i razvoj kvaliteta, kao i
razvijanje politike i organizacione kulture kvaliteta u obavljanju svih djelatnosti CEPS-a.

Uspostavljanje sistema i standardi funkcionisanja sistema za osiguranje kvaliteta
podlijezu analizi, mjerenjima i kriterijima vrednovanja ucinkovitosti institucije i njenih
studijskih programa. U sistem vrednovanja uvrStavaju se posebnosti pojedinih podrucja struke
I visokog obrazovanja.

Strucna tijela za osiguranje sustava kvaliteta na CEPS-u su:

- Povjerenstvo za kvalitet, i
- Radne grupe

Upravno vijece Senat
Ravnatelj .
Povjerenstvo za
kvalitet
Tajnik Voditelj studija prometa
Studentska sluzba Voditelj studija sigurnosti
Racunovodstvena sluzba Voditelj studija
"Out course" poslovne ekonomije
Knjiznica Voditelj studija energetike
Sluzba za medunarodnu Voditelj studija zastite na
suradnju i razvoj karijere radu i zastite od pozara

Slika 1. Povjerenstvo za kvalitet u organizacijskoj strukturi CEPS-a’

Povjerenstvo za kvalitet CEPS-a osnovano je odlukom Senata CEPS-a. Povjerenstvo

ujedinjuje 1 uskladuje sve aktivnosti vezane za kvalitet, te ima slobodu prilagodbe postupaka
sistema za kvalitet sukladno potrebama CEPS-a. Clanovi povjerenstva su:

menadZer za kvalitet, predsjednik Povjerenstva,
voditelji studijskih programa, ¢lanovi Povjerenstva,
predstavnik nenastavnog osoblja, ¢lan Povjerenstva,
predstavnik studenata, ¢lan Povjerenstva.

Clana Povjerenstva — predstavnika studenata imenuje Senat na prijedlog Studentskog

parlamenta, predstavnika nenastavnog osoblja imenuje Senat na prijedlog Ravnatelja CEPS-a.
Predsjednik Senata Visoke Skole i Ravnatelj su povremeni ¢lanovi Povjerenstva. U okviru
svojih nadleznosti Povjerenstvo:

upravlja sistemom za kvalitet

provodi stratesko planiranje i donosi odluke 0 smjernicama i postupcima osiguranja i
unaprijedenja kvaliteta

predlaze Ravnatelju i Senatu konkretne projekte 1 aktivnosti te potice inovacije u svrhu
osiguranja i unaprijedenja kvaliteta.

Povjerenstvo osigurava djelotvornost postupaka unaprijedenja kvaliteta i nadzire

ucinkovitost provedbe internih mehanizama za osiguranje i unapredenje kvaliteta, posebice s
obzirom na slijedece elemente:

samovrednovanje,

razvijanje indikatora kvaliteta,

sudjelovanje studenata u prac¢enju kvaliteta provedbe studija,

istrazivanje uspjesnosti studiranja i uzroka nekvalitetnog, neefikasnog i predugog
studiranja,

" Visoka %kola ,CEPS-Centar za poslovne studije Kiseljak, [online] Dostupno na:
<http://www.ceps.edu.ba/Organizaciona_struktura.aspx > [21.11.2015.]

- istrazivanje kompetencije nastavnog osoblja,

- usavrSavanje nastavnika,

- cjelozivotno obrazovanje,

- usavrSavanje administrativnog i tehnickog osoblja,

- dokazi o unaprijedenju nastave,

- kvalitet op¢ih i specifi¢nih kompetencija ostvarenih studijskim programom,

- definiranje i uvodenje tipa standardizacije u administrativnom dijelu CEPS-a,

- idruge poslove u skladu sa strateskim odrednicama koje usvoji Povjerenstvo odnosno
Senat.

Svi sudionici Visoke sSkole (studenti, nastavnici, administrativno i tehnicko osoblje)
smatraju se unutarnjim Korisnicima sustava. Vanjski korisnici (druge razine sustava
obrazovanja, gospodarstvo, lokalna i drzavna uprava i dr.) ukljuceni su u provjeru valjanosti
svrhovitosti i kvaliteta rada institucije i studijskih programa. Podrucja vrednovanja sistema za
kvalitetu:

- pravila i postupci u trajnom osiguranju i promicanju kvaliteta Visoke skole,
- primjena sustava u svim razinama vanjske i unutarnje provjere (samoprovjere),
- status studijskih programa,

- upis studenata,

- proces ucenja,

- proces poucavanja,

- proces vrednovanja stru¢ne prakse,

- proces vrednovanja studentskog rada,

- informiranost,

- opremljenost za obrazovanje i stru¢nu djelatnost,

- knjiZnica,

- informaticka opremljenost i aktualnost informacijskog sustava,

- administrativno — tehnicki resursi,

- ljudski potencijali,

- nadogradnja u primjeni akademskih standarda,

- javnost djelovanja.

Povjerenstvo izraduje godis$nji 1 viSegodiSnji plan aktivnosti, 1 najmanje jednom
godisnje podnosi izvjesée o svom radu Senatu i Upravnom odboru CEPS-a. Radna grupa
osniva se prema potrebi za pripremu pojedinih aktivnosti Povjerenstva i ima tri ¢lana, a ¢ine
ju: predsjednik i dva predstavnika nastavnika ili nenastavnog osoblja. Predsjednik radne grupe
je uvijek jedan c¢lan Povjerenstva. Clanove radne grupe imenuje Ravnatelj na prijedlog
predsjednika radne grupe (¢lana Povjerenstva). Sistem osiguranja kvaliteta na CEPS-u jeste
integrisan — direktno se primenjuje na svakon studijskom programu. Ukljuc¢enost voditelja
studija u rad Povjerenstva kao svojevrsnih predstavnika studijskih programa jeste pokazatelj
da se planirane aktivnosti izvode na svim studijskim programima na nacin kako to
Povjerenstvo odnosno Senat nalozi.

c) Sudjelovanje studenata u odlu¢ivanju

Studijski programi su okrenuti studentu, a u skladu sa krilaticom CEPS-a ,,Student je
uvijek na prvom mjestu®. Student u centru nastavnog procesa je relativno novi pristup
obrazovanju, a koji u fokus CEPS-a stavlja studenta i njegove potrebe. Uloga nastavnika se
proSiruje novim zadacima. Oni prepoznaju obrazovne potrebe studenta, te ih usmjeravaju i
prate ostvarenje tih potreba. Osnovni cilj jeste napredovanje studenta u svim oblicima

obrazovanja, kako u stru¢nim, za disciplinu vezanim znanjima i vjeStinama, tako i1 u
op¢im, takozvanim ,,mekim* vjeStinama: u stranim jezicima, informacijskim tehnologijama,
komunikacijskim sposobnostima, timskom radu, kritickom razmisljanju itd.

Studenti su ¢lanovi svih stru¢nih i upravnih tijela, radnih grupa i komisija na CEPS-u,
ali i na nivoima studijskih programa. Na kraju semestra studenti evaluiraju nastavnike, a
periodi¢no stru¢ne sluzbe i resurse CEPS-a. Rad studentske organizacije, koja se zove
Studentski parlament je propisan kroz ,,Pravila studentskog predstavnickog tijela“. Studenti,
kroz Zakonske i interne odredbe uéestvuju u radu CEPS-a. Clanak 140. Statuta CEPS-a
propisuje da najmanje 15% od ukupnog broja ¢lanova Senata (najvise tijelo za akademska
pitanja) CEPS-a su studenti. Clanak 83. Statta CEPS-a propisuje obvezu studentima da
ucestvuju u nastavi i znanstveno — istrazivackom radu: ,,studenti su obvezni sudjelovati u
nastavi i znanstveno - istrazivatkom radu. Uspjeh studenata u nastavnom i znanstveno -
istrativaCkom radu je osnova za ostvarivanje prava U skladu sa odredbama ovog Statuta i
drugih prateéih propisa. Clanak 84. definira prava studenata: ,,Studenti moga da:
- sudjeluju u nastavnom i znanstveno - istrazivackom radu;
- da zavrSe studij za tri godine, a pod odredenim uvjetima i u kraéem roku;
- ostvaruju druga prava utvrdena zakonskim propisma o visokom obrazovanju i Statutom.*

d) Samoevaluacije® i akreditacije

Postupak unutrasnjeg vrednovanja odnosno samoevaluacije sastoji se od sistematskog
prikupljanja administrativnih podataka, ispitivanja misljenja studenata i svrSenih studenata,
vodenja moderiranih intervjua s predavacima i studentima te periodi¢ne izrade izvjestaja o
samoevaluaciji. Samoevaluacija u svojoj osnovi ustvari predstavlja zajednicko promiSljanje
ustanove te moguénost za unaprjedenje kvaliteta. Izvjestaj sa samovevaluaciji predstavlja
polazni skup informacija koji stru¢nom timu u postupku vanjskog vrednovanja sluzi kao
polazna osnova. Samoevaluacija ima dvostruku ulogu:

1. Proces samoevaluacije jeste razmiSljanje institucije kao kolektiva i moguénost za
povecanje kvaliteta bilo koje oblasti koja je dio procesa samoevaluacije.

2. lIzvjesStaj o samoevaluaciji obezbjeduje informacije timu za evaluaciju, sa naglaskom
na strateSke 1 kvalitetne aktivnosti u vezi sa poslovanjem.

Cilj obje uloge jeste da potvrdi i poveca sposobnost visokoskolske ustanove za
poboljsanjem rada. Samoevaluacija se sastoji u sistematskom prikupljanju administrativnih
podataka, sprovodenju ankete medu studentima, nastavnim osobljem 1 ostalim
“stakeholdersima® kao i moderiranih razgovora sa studentima i nastavnicima. U pripremi
evaluacijskih formulara ucestvuju strani 1 nezavisni eksperti, §to omogucéava objektivno
postavljanje kriterija. Samoevaluacija se moze koristiti kao pripremna faza za eksternu
evaluaciju, u smislu prikupljanja podataka koji ¢e kasnije biti od koristi u radu stranih
eksternih eksperata. U slucaju interne evaluacije, trenutno stanje vrednuje se prvenstveno u
odnosu na vlastite planove koje je data ustanova prethodno postavila pred sebe. U cilju
kvalitetne realizacije programa internih evaluacija bilo institucije ili studijskih programa na
CEPS-u, Senat CEPS-a donosi odluku o Odluku o formiranju tima za njeno provodenje i
kreiranje samoevaluacijskog izvjeSca. Tim, u pravilu, Cine predstavnik menadzmenta —
voditelj studijskog programa, predstavnici akademskog i neakademskog osoblja, predstavnik
studenata. Gotovo uvijek se konsultuje i spoljni ekspert.

8 Unutrasnje vrednovanje / samovrednovanje / samoevaluacija (Internal evaluation)
% Zainteresirane strane u sistemu visokog obrazovanja

29



,DRUSTVENA I TEHNICKA ISTRAZIVANJA“

Cilj postupka samoevaluacije odnosno samoprocjene je provodenje samoevaluacije
institucije/studijskog programa u skladu sa pozitivnim propisima u ovoj oblasti i zahtjevima
Kriterija za akreditaciju visokoSkolskih ustanova/studijskih programa koje je usvojila
Agencija za razvoj visokog obrazovanja i osiguranje kvalitete® odnosno u skladu sa
zakonskim obavezama i odlukama organa CEPS-a. Kao ciljevi se navode i: poduzimanje
aktivnosti i organiziranje pripremnih radnji za akreditaciju CEPS-a/studijskih programa, -
provodenje i organiziranje procesa akreditacije CEPS-a/studijskih programa, poduzimanje
naknadnih aktivnosti nakon procesa akreditacije CEPS-a/studijskih programa na osnovu
izvjeSca o provedenoj akreditaciji, periodicno izvjeStavanje Senata o procesu akreditacije
CEPS-a/studijskih programa, i implementacija drugih poslova i aktivnosti vezanih za procese
samoevaluacije i akreditacije, po potrebi. Tim planira, priprema i provodi proces
samoevaluacije CEPS-a/studijskih programa, koriste¢i polaznu osnovu Kriterije za
akreditaciju visokoSkolskih ustanova/studijskih programa u Bosni i Hercegovini, i pratece
indikatore, kao 1 ESG i zakonske obaveze CEPS-a. Prilikom prvodenja postupka
samoevaluacije Tim obavezno suraduje sa svim nastavnicima i suradnicima koji su ukljuceni
u nastavni proces na CEPS-u/studijskom programu, studentima, administrativno - stru¢nim
sluzbama u CEPS-u, ali i tvrtkama koje za CEPS rade povremene i privremene poslove. U
odredenim fazama kreiranja izvjeSca konsultiraju se i spoljne akteri: roditelji, potencijalni
poslodavci, zavodi, itd. Tim prikuplja 1 u izvje$¢ima o samoevaluaciji obraduje informacije i
podatke o pitanjima klju¢nim za autonoman rad i funkcioniranje CEPS-a.

Kriteriji se objektivno analiziraju na nac¢in da se prikazuje istinito stanje uz predocenje
planova za ispunjenje kriterija koji nisu ispunjeni u nama zadovoljavajucem obujmu i na
odredeni nacin. Cilj provodenja samoevaluacije jeste 1 taj da se kroz kriticku samoanalizu
sagledaju prednosti i nedostaci i izrade smjernice za pobolj$anje konstatiranog nivoa kvalitete.
Fokus samoevaluacije je na:

- analiziranju trenutnog stanja, uvjeta, problema i potrebe za promjenama;

- utvrdivanju smjernica za dalje unaprijedenje svih procesa CEPS-a s jasnim ciljem
njihovog uskladivanja s europskim trtiStem visokog obrazovanja;

- 1identifikaciji internih jakih 1 slabih to¢aka;

- uvidanju potencijala CEPS-a i

- definiranju preporuka za prevazilazenje postojecih slabosti i1 razvoj s identifikacijom
odgovornih osoba/tijela i dinamike realizacije.

Rezultat samoevaluacije jeste uvijek kreiranje izvjeS¢a koji nije samo opisan, ve¢ u
pravilu i evaluativan i sinteti¢ki, budu¢i da ocjenjuje jake i slabe tocke CEPS-a/studijskog
programa u kontekstu ogranienja, opasnosti i mogucnosti, te pokazuje medusobnu
povezanost razliitih elemenata strateSkog planiranja i1 kvalitete upravljanja. Osim toga,
provedene analize uzimaju u obzir promjene koje su se dogodile u skorijoj proslosti kao 1 one
koje se predvidaju u buduénosti. Izvjes¢e je omogucuje sagledavanje ukupne situacije i
pomogaze da se identificiraju nedostaci i moguca poboljSanja. Cilj izrade izvjeStaja o
samoevaluaciji jeste i definiranje razvojnih ciljeva u skladu sa kriterijima i indikatorima koji
ce se na CEPS-u pratiti u narednom periodu (uz definiranje razumnog vremenskog roka i
odgovornih osoba, tima, i sl. za njihovu sprovedbu). Putem sluzbenih web-stranica CEPS-a,
rasprava na razli¢itim nivoima, cirkularnim e-mailovima, svi uposleni kao i spoljni suradnici
upoznati su s procesom institucionalne samoevaluacije/samoevaluacije studijskih programa.
Izvjes¢e o samoevaluaciji uvijek usvaja Senat. PoboljSanje rada administracije, formalizacija

10 Agencija za razvoj visokog obrazovanja i osiguranje kvaliteta, [online] Dostupno na: <www.hea.gov.ba>
[18.11.2015.]

procedura kao i uvodenje novih praksi rada kao rezultat samoevaluacija zna¢ajno osnazuje
misiju, viziju i ulogu koju CEPS ima na domacem, a uz opredjeljenje za konstatni rad i
unapredenja, i na medunarodnom planu.

Izvjes¢ée o samoevaluaciji predstavlja i polaznu osnovu za eksterno osiguranje
kvaliteta odnosno za provodenje postupka akreditacije. Akreditacija je postupak putem kojeg
(ne)vladino ili privatno neovisno tijelo (u novije vrijeme i agencije iz tzv. EQAR™) ocjenjuje
kvalitet visokoSkolske institucije u njenom cjelokupnom radu ili kvalitet studijskog programa,
kako bi se sluzbeno utvrdilo ispunjava li predmet vrednovanja minimalne postavljene kriterije
i standarde. Uobicajeni ishod ovog procesa jeste dodjela statusa priznavanja (da / ne odluka)
ili, kada je to primjereno, izdavanje dozvole za rad s vremenskim ograni¢enjem. Postupak
akreditacije moze podrazumijevati pocetnu i periodicnu samoanalizu / samoevaluaciju i
vrednovanje vanjskih kolega stru¢njaka. Postupak akreditacije uglavnom ukljucuje
provodenje posebnih aktivnosti na sljede¢im nivoima:

a) postupak samoevaluacije provodi nau¢no-nastavno i administrativno osoblje
zaposleno na visokoSkolskoj ustanovi odnosno osoblje angazirano na studijskom
programu Kkoji je predmet vrednovanja, a krajnji ishod tog postupka predstavlja
izvjeStaj izraden na osnovu niza standarda i kriterija koje je definiralo tijelo koje
provodi akreditaciju;

b) studijsku posjetu provodi stru¢ni tim akreditacijskog tijela koji pregleda
dokumentaciju visokoskolske ustanove, posjecuje njene prostorije, obavlja
razgovore sa nau¢no-nastavnim i administrativnim osobljem te izraduje izvjeStaje
koji sadrze preporuku akreditacijskog tijela u vezi s odlukom o akreditaciji
pojedine visokoskolske ustanove;

C) ocjena dokaza i izricanje preporuka na temelju utvrdenog niza kriterija vezanih uz
kvalitet ¢iji je krajnji ishod sluzbena odluka akreditacijskog tijela koja se dostavlja
visokoSkolskoj ustanovi 1, gdje je to prikladno, svim njegovim organizacionim
jedinicama (fakulteti, sektori, Skole, akademije...).

U Bosni i Hercegovini postoje dvije vrste akreditacija u visokom obrazovanju:

1. Akreditacija institucije (Institutional accreditation) - pod ovim pojmom podrazumijeva
se akreditacija cjelokupne visokoskolske ustanove sa svim njegovim obrazovnim
programima, lokacijama, metodama prijenosa znanja, iskljucujuci kvalitet pojedinih
studijskih programa.

2. Akreditacija studijskog programa (programme accreditation) - pod ovim se pojmom
podrazumijeva akreditacija pojedinog studijskog programa koji se planira provoditi na
akreditiranoj visokoSkolskoj ustanovi pri ¢emu se uzima u obzir akademski kvalitet
programa odnosno sposobnost programa da dadne studente s visokim izlaznim
kompetencijama primjenjivim u praksi.

Do sada je na CEPS-u provedena institucionalna ekreditacija, a akreditacija studijskih
programa se ocekuje. Bilo kako bilo, sistem samoevaluacija jeste uspostavljen i koristit se u
svrhe osiguranja kvaliteta, strateSkog planiranja i konstantnog unapredenja, uz uces¢e svih
zainteresiranih strana.

1 Europski registar osiguranja kvaliteta - European Quality Assurance Register for Higher Education, [online]
Dostupno na: <www.eqar.eu> [19.11.2015.]

e) Osnovni procesi i sistemske aktivnosti

Nakon analize na CEPS-u smo identificirali osnovne procese, njihove veze i sistemske
aktivnosti koje ovise o strateskim planovima 1 aktivostima i o kontekstu u kom CEPS radi i
djeluje. Ti procesi su:

- UPR —procesi upravljanja

- RES - upravljanje resursima

- NAS — nastavni proces

- URS — usluzni, razvojni i procesi saradnje

- ERP - ekonomsko finansijski, raCunovodstveni i pravni poslovi
- LOG — procesi logistike

Osnovni procesi upravljanja, administracije 1 sistema kvaliteta na Visokoj Skoli
,CEPS* predstavljeni su i shematski na sljedecoj slici:

s
o

Slika 2. Osnovni procesi upravljanja, administracije i sistema kvaliteta na CEPS-u'?

Identificirani osnovni procesi na CEPS-u i sistemske aktivosti predstavljeni su tabelom ispod:

Osnovni procesi Sistemske aktivnosti

Procesi upravljanja - Preispitivanje integrisanog sistema upravljanja

- lzrada planova rada

- Razvoj nastavnih planova i programa

- Pracenje i mjerenje zadovoljstva korisnika nivoom

12 | egenda: UPR — procesi upravljanja, RES — upravljanje resursima, NAS — nastavni proces, URS — usluZni,
razvojni i procesi saradnje, ERP — ekonomsko finansijski, ra¢unovodstveni i pravni poslovi, LOG — procesi

logistike

usluga

sistema upravljanja

Sprovodenje preventivnih i korektivnih mjera, kao i
mjera za poboljsanje

Analiza uspjeSnosti studiranja

Provjere znanja studenata

Izrada i pradenje realizacije plana poslovanja
Samovrednovanje i ocjenjivanje kvaliteta/
samoevaluacija

Osiguranje kvaliteta u svim segmentima funkcionisanja

Upravljanje i oblikovanje dokumenata integrisanog

Upravljanje investicijama

Procesi upravljanja
resursima

Srednjoro¢no i operativno planiranje rada
Planiranje odrzavanja

Planiranje zaposljavanja
Planiranje nabavke
Planiranje popisa

Investiciono planiranje

Nastavni proces

Prijem studenata na studijske programe

Pracanje rada i ocjenjivanje studenata
Rad studentskih sluzbi
Vodenje i odbrana zavr$nog rada | ciklusa

Realizacija nastavnog procesa
Usvajanje nastavnih planova i programa

Priznavanje ispita
Raspodjela ECTS bodova

UsluZzni, razvojni 1 drugi
procesi saradnje

Razvoj, izrada i odrZavanje proizvoda

Autorski rad, konsultantske, savjetodavne usluge

Realizacija razli¢itih programa saradnje
Realizacija projekata po zahtjevu korisnika

Razvoj i realizacija usluga

Ekonomsko-finansijski,
komercijalni,
racunovodstveni 1 pravni
poslovi

Istrazivanje trzista, promocija usluga i proizvoda,

Ugovaranje sa ponudac¢ima i podugovara¢ima
Nabavke, izbor, rangiranje i1 ugovori sa dobavljacima,

dokumenata,

Finansijsko planiranje
konferencije za medije

Medijska propaganda

preispitivanje
Pribavljanje garancija
Izdavanja potvrda i uvjerenja i drugih javnih

Izdavanje internih akata

Procesi logistike

Informaticki poslovi odrzavanja unutrasnje mreze
Informatic¢ki poslovi odrzavanja portala i veb stranice
Odrzavanje sredstava za rad i servisiranje opreme

OdrZavanje objekata
Obezbjedenje objekata
Upotreba sluzbenog automobila

SkladiStenje, Cuvanje sredstava rada

4. OBLASTI ZA UNAPREDENJE

Koriste¢i se saznanjima iz samoevaluacionog izvjestaja, viziju razvoja ,,CEPS“-a i
razvojne pravce, prate¢i procese i sistemske aktivnosti, standarde i smjernice osiguranja
kvalitete visokog obrazovanja u SBK i1 bosanskohercegovackih standarda, u zavisnosti od
dinamike usvajanja zakonske regulative iz oblasti visokog obrazovanja i drugih eksternih
faktora, internih promjena na ,,CEPS“-u, finansijskih sredstava i sl., te snimanja osnhovnih
procesa na ,,CEPS“-u, definisani su strateski ciljevi za razvoj i unapredenje kvaliteta na
,,CEPS*“-u, a to su:

- Evaluaciji postojecih i izradi potebnih dokumenata sistema kvaliteta

- Identifikaciji, mjerenju i prac¢enju kljucnih indikatora performansi

- Povecanje vidljivosti i1 dalje nstitucionalno pozicioniranje i jacanje uloge i znacaja
menadzera za kvalitet i Povjerenstva za kvalitet

- Razvoj informacijskog sistema osiguranja kvaliteta

- Dalji razvoj i usavrsavanje procesa interne evaluacije

- Razvoj sistema analiza, ispitivanja i evaluacija

- Razvoj i unapredenje saradnje sa okolinom

- Dalje jacanje uloge studenata u internom sistemu osiguranja kvaliteta

- Neprekidno i sistematsko poboljSanje kvaliteta studijskih programa

- Poboljsanje kvaliteta vrednovanja studentskog rada

- PoboljSanje kvalitete nenastavne podrske osnovnoj djelatnosti i procesima CEPS-a.

- Razvoj i stirenje kulture kvaliteta

Za realizaciju svakog postavljenog cilja kreiramo plan sa slijedec¢i elementima:
- Cilj
- Zadatak — Aktivnosti za ispunjenje cilja
- Indikatori uspjesnosti aktivnosti
- Status ispunjenosti indikatora
- Vremenski okvir trajanja 1 datum zavrSetka aktivnosti
- Odgovorna osoba/tim
- Potrebni resursi /raspolozivi resursi
- Sistem izvjeStavanja (kada, kome, povratna inforamcija...).

Navedeni ciljevi, su bili podlozni odredenim promjenama u skladu sa zahtjevima
»Stakeholdersa®, reformskim procesima 1 sl. Reforme 1 promjene internog i eksternog
karaktera, u i oko ,,CEPS*“-a, su uslovljavale i mijenjale (redefinisale) odredene ciljeve.

5. ZAKLJUCAK

Povecana potraznja za kvalitetnim visokim obrazovanjem studenata i cjelokupnog
drustva implicira da se sada visoke obrazovne institucije suoCavaju sa slicnim pritiscima
kojima je privatni sektor izloZzen ve¢ desetlje¢ima. Implikacije su veoma ozbiljne upravo za
institucije visokog obrazovanja kojima nedostaju odredeni resursi (bilo materijalni ili
finansijski) jer sve teze mogu unapredivati svoj kvalitet 1 pratiti sve jacu konkurenciju
lokalnih, medunarodnih i institucija obrazovanja na daljinu. Neke od lekcija koje bi bilo
dobro nauciti iz svijeta privatnog sektora jesu:

- kvalitet mora postati princip u apsolutno svakom djelu rada institucije;
- nuzno je biti dobro upoznat s potrebama aktera povezanih s uslugom;

- stvaranje Zelje za visokom obrazovnom institucijom kroz zadovoljavanje socijalnih 1
ekonomskih trendova dok institucija istovremeno odrzava visoki stepen akademske
integriranosti i superiorne kvalitete.

Visokoskolske ustanove koje nude kvalitet 1 vrijednosti u ponudi svojih obrazovnih
usluga najvjerovatnije ¢e rasti i napredovati. Takve organizacije ostvaraju pogodnosti kao Sto
su jaca lojalnost studenata i osoblja, relativno niZa osjetljivost na ekonomske promjene,
sposobnost vladanja prihodima i autonomija u razvijanju vlastite strategije razvoja.

Evidentno je da postaje obaveza za visokoskolske ustanove osigurati da upravo
njihove usluge budu one koje su u potraznji. Razne strategije, kako bi visoko obrazovanje sebi
studenti mogli priustiti, a da je istovremeno 1 vrijedno za studente. Rast i razvoj metodologija
osiguranja kvaliteta te implementacija rezultata osiguranja i institucionalno i socijalno kljucni
je faktor u postizanju tog cilja.

Interno osiguranje kvaliteta u visokom obrazovanju bila je 1 ostala zadaca
visokoskolske ustanove. Konstantne (samo)evaluacije i unapredenja svih procesa i aktivnosti
na CEPS-u u skladu sa strateSkim pravcima razvoja i promjenama u okruzenju odnosno
kontekstu u kom CEPS radi i djeluje, osnovni je zadatak sistema osiguranja kvaliteta i
opredjeljenje CEPS-a. In ultima linea, misija CEPS-a u segmentu osiguranja kvaliteta jeste
gradenje i Sirenje kulture kvaliteta.

